
Brahmakrita Shiva Stuti

బ్రహ్మకృతా  శివస్తుతిః

బ్రహ్మోవాచ  -

హిరణ్యబాహో బ్రహ్మా  త్వం విష్ణుస్త్వం   జగతః పతిః ।
సృష్టిస్థితివినాశానాం   హేతుస్త్వం కేవలం హర ॥ ౭౦॥
త్వమష్టమూర్తిభిః  సర్వం జగద్వ్యాప్య చరాచరమ్ ।
ఉత్పాదకః స్థాపకశ్చ  నాశకశ్చాపి విశ్వకృత్ ॥ ౭౧॥
త్వామారాధ్య మహాదేవ ముక్తిం యాతా ముముక్షవః ।
రాగద్వేషాదిభిస్త్యక్తాః సంసారవిముఖా బుధాః ॥ ౭౨॥
(తృతీయం యద్భవేన్నేత్రం  లలాటస్థం  మహేశ్వర ।
సతతం భ్రాజమానం  తత్ చిత్ర్యం  తేజీ ముముక్షుభిః ॥ ౭౨క ॥)

విభిన్నవాయ్వగ్నిజలౌఘవర్జితం
న దూరసంస్థం  రవిచన్ద్రసంయుతమ్  ।

త్రిమార్గమధ్యస్థమనుప్రకాశకం   
తత్త్వం పరం శుద్ధమయం  మహేశ్వర ॥ ౭౩॥

యదష్టశాఖస్య  తరోః ప్రసూనం
చిదమ్బువృద్ధస్య  సమీపజస్య ।

తపశ్ఛదఃసంస్థగిశస్య  పీనం
సూక్ష్మోపగం తే వశగం సదైవ  ॥ ౭౪॥

అధః సమాధాయ సమీరణస్వనం
నిరుద్ధ్య  చోర్ద్ధ్వం  నిశి హంసమధ్యతః ।

హృత్పద్మమధ్యే సుముఖీకృతం
రజః పరన్తు తేజస్తవ సర్వదేక్ష్యతామ్ ॥ ౭౫॥

ప్రాణాయామైః   పూరకైః  స్తమ్భకైర్వా 
రిక్తైశ్చిత్రైశ్చోదనం   యత్పరాఖ్యమ్ ।

దృశ్యాదృశ్యం యోగిభిస్తే ప్రపఞ్చాః

బ్రహ్మకృతా  శివస్తుతిః

శుద్ధం  వృద్ధం  తత్త్వతస్తేఽస్తి  లబ్ధమ్  ॥ ౭౬॥
సూక్ష్మం జగద్వ్యాపి గుణౌఘపీనం

మృగ్యమ్బుధేః సాధనసాధ్యరూపమ్ ।
చౌరైరక్షైర్నోజ్ఝితం   నైవ  నీతం

విత్తం తవాస్త్యర్థహీనం  మహేశ ॥ ౭౭॥
న కోపేన న శోకేన న మానేన న దమ్భతః ।
ఉపయోజ్య తు తద్విత్తమన్యథేవ వివర్ధతే  ॥ ౭౮॥
మాయయామోహితః శమ్భో విస్మృతం తే హృది స్థితమ్  ।
మాయాం భిన్నం పరిజ్ఞాయ  ధారయాఽఽత్మానమాత్మనా ॥ ౭౯॥
మాయాస్మాభిః స్తుతా పూర్వం జగదర్థే మహేశ్వర ।
తయా ధ్యానగతం చిత్తం బహుయత్నైః  ప్రసాధితమ్  ॥౮౦॥
శోకః క్రోధశ్చ  లోభశ్చ కామోమోహః పరాత్మతా ।
ఈర్ష్యామానౌ  విచికిత్సా కృపాసూయా జుగుప్సతా ॥౮౧॥
ద్వాదశైతే  బుద్ధినాశహేతవో  మనసో మలాః ।
న త్వాదృశైర్నిషేవ్యన్తే   శోకం త్యజ తతో హర ॥౮౨॥
ఇతి కాలికాపురాణే అష్టాదశాధ్యాయాన్తర్గతా   బ్రహ్మకృతా  శివస్తుతిః సమాప్తా ।

